
CAP. XX.

79



ditu: vuì seÌ che i prinsipi di nasiuin ghe cumandan, e
che quelli che sun ciü putenti ezærcitan auturitæ surva
de lu.

26 Nu sâ cusci fra vuiâtri; ma chiunque vurrià fra
vuiâtri ese ciü grande, u sâ vostru servitû:

27 Е chi fra vuiâtri vurrià ese u primmu, u sâ
vostru shciavu.

28 Scicumme u Figgiu dell’ommu u nun è vegnüu
per ese servìu, ma per servî e dà a so vitta pe a redensiun de multi.

29 E mentre sciurtivan da Gericu gh’è andætu appreuvu ünha gran türba de populu:

30 E eccu duì orbi che ean assettl vixin â stradda,
avendu sentìu che passava Gesü, se sun missi a sbraggiâ
dixendu: Segnû figgiu de Davidde,aggi cumpasciun de nuì.

31 Ma u populu u ghe criava che taxessan; ma lu
criavan ciü forte dixendu: Segnû figgiu de Davidde,
aggi cumpasciun de nuì.

32 E Gesü u s’è affermòu e u i ha ciammæ, e u g’ha
ditu: cose vueì che ve fasse?

33 Segnû, g’han rispostu, che i nostri euggi seggian
aværti.

34 Е Gesü avendune avüu cumpasciun u g’ha tuccòu
i euggi, e sübitu g’han vistu e ghe sun andæti appreuvu.

